
Rhagair

Y Cynghorydd Steven Hunt

Arweinydd CBS Castell-nedd Port

Talbot 

Cadeirydd BGC CNPT

Marie Davies

Cyfarwyddwr Gweithredol Cynllunio a Phartneriaethau,

Bwrdd Iechyd Prifysgol Bae Abertawe

Is-gadeirydd BGC CNPT

Cyhoeddodd Bwrdd Gwasanaethau Cyhoeddus (BGC) Castell-nedd Port Talbot ei ail Gynllun Llesiant ar gyfer y fwrdeistref
sirol ym mis Mai 2023, yn dilyn asesiad cynhwysfawr o lesiant y boblogaeth leol ac ymgynghori ac ymgysylltu helaeth ag
ystod eang o randdeiliaid. 
Mae’n bleser gennym gyhoeddi ein trydydd adroddiad blynyddol ar gyfer y Cynllun hwn, sy’n rhoi trosolwg o’r hyn
gyflawnwyd yn ystod y flwyddyn ddiwethaf ac yn nodi beth rydyn ni’n bwriadu ei wneud nesaf.   
Mae Deddf Llesiant Cenedlaethau’r Dyfodol (Cymru) 2015 yn gofyn ein bod yn sicrhau llesiant economaidd, cymdeithasol,
amgylcheddol a diwylliannol pobl leol, ac yn gwneud hynny mewn modd cynaliadwy. Yng Nghastell-nedd Port Talbot rydym
yn ffodus ein bod wedi cael ein dewis yn un o dair ardal yng Nghymru i dderbyn pecyn o gefnogaeth i’n helpu i fabwysiadu
dull ‘Marmot’ o ymdrin â thegwch ym myd iechyd. Yn ystod y ddwy flynedd nesaf bydd y BGC yn rhan annatod o ddatblygiad
y dull gweithredu hwn, wrth i ni gefnogi ein cymunedau trwy gyfnod o bontio at economi fwy gwyrdd. Rydyn ni’n cydnabod
pwysigrwydd strategol y fenter hon, a’r cyfle mae’n ei gynnig i sbarduno canlyniadau gwell o ran tegwch iechyd ar draws
Castell-nedd Port Talbot. 
Rydyn ni’n dal yn hyderus bod manteision y cysylltiadau partner a ddatblygwyd o ganlyniad i’r BGC wedi’n helpu i ymateb yn
fwy effeithlon i’r sefyllfaoedd sydd wedi codi yn ystod y blynyddoedd diwethaf, ac wedi’n rhoi mewn sefyllfa dda ar gyfer
gwaith yn y dyfodol. Wrth i ni roi ein hail Gynllun Llesiant ar waith, rydym yn adeiladu ar y perthnasoedd hyn a’r dysgu a
wnaed trwy gydweithio’n agosach. Efallai bydd cyfnodau heriol o’n blaenau, ond rydym wedi ymrwymo fel partneriaid i ddod
ynghyd a gwella canlyniadau i’r cymunedau rydyn ni’n eu gwasanaethu. 
Gobeithiwn y byddwch yn ymddiddori yn y gwaith rydyn ni’n ei wneud, a bydden ni’n croesawu syniadau a chyfraniadau fydd
yn gallu cyflawni’r newid fydd yn creu’r Castell-nedd Port Talbot mae pawb ohonom am ei weld.

Sefydlodd Llywodraeth Cymru fyrddau gwasanaethau cyhoeddus er mwyn annog sefydliadau lleol i weithio gyda’i gilydd a
chyda’u trigolion lleol i wella llesiant y bobl sy’n byw yn eu hardal. Cyflwynir sut mae Llywodraeth Cymru am weld hynny’n
digwydd yn ymarferol yn Neddf Llesiant Cenedlaethau’r Dyfodol (Cymru) 2015 ac mewn canllawiau eraill. 

Mae Bwrdd Gwasanaethau Cyhoeddus Castell-nedd Port Talbot (BGC), a sefydlwyd gyntaf yn 2016, yn dod ag arweinwyr a
llunwyr penderfyniadau ynghyd o gyrff gwasanaethau cyhoeddus a’r sector gwirfoddol a chymunedol, gyda’r nod o wella
llesiant economaidd, cymdeithasol, amgylcheddol a diwylliannol Castell-nedd Port Talbot. Mae’r BGC wedi mabwysiadu dull
iechyd cyhoeddus o ymdrin â llesiant, ac mae’n cydnabod pwysigrwydd ystyried penderfynyddion ehangach iechyd wrth
ymdrin â iechyd corff a meddwl ein poblogaeth. 

Yn ystod 2021-22 cynhaliodd BGC Castell-nedd Port Talbot asesiad lleol cynhwysfawr o lesiant. Gallwch ddarllen ein
canfyddiadau, gan gynnwys crynodeb o brif themâu’r asesiad, yma.

Defnyddiwyd popeth a ddysgwyd o’r asesiad hwnnw i ddatblygu ein hail Gynllun Llesiant ar gyfer Castell-nedd Port Talbot, y
gallwch ei gyrchu trwy ddilyn y dolenni canlynol:

Cynllun Llesiant Castell-nedd Port Talbot 2023-28
Cynllun Llesiant Castell-nedd Port Talbot ar un Dudalen

Cefndir

http://www.nptwellbeing.wales/
https://api.npt.gov.uk/asset?url=https%3A%2F%2Fwww.nptpsb.org.uk%2Fmedia%2Ft5mkemvv%2Fwellbeing-plan-2023-28.pdf%3Fmediaredirect%3Dfalse%26v%3D20240814130224
https://api.npt.gov.uk/asset?url=https%3A%2F%2Fwww.nptpsb.org.uk%2Fmedia%2Ffoqp3vsl%2Fwellbeing-plan-diagram-2023-28.pdf%3Fmediaredirect%3Dfalse%26v%3D20240814130224


Ein Partneriaid Statudol 

Ein Partneriaid trwy

Wahoddiad 

Rydym am i Gastell-nedd Port Talbot fod yn lle iach a bywiog, lle mae pobl yn cael cyfle cyfartal i symud ymlaen mewn bywyd –
rhywle y mae pobl yn dymuno byw, dysgu, gweithio a buddsoddi ynddo, ac ymweld ag ef am genedlaethau lawer i’r dyfodol.

Rydym am i wasanaethau cyhoeddus lleol, gan gynnwys y Trydydd Sector, fod yn rhai effeithiol sy’n cynnig gwerth am arian, yn
hwylus i bobl eu defnyddio, a chynnig cyflogaeth o safon, lle mae pobl yn cael eu gwerthfawrogi am y gwaith maen nhw’n ei wneud.
Ar y cyd â’r dinasyddion, byddwn ni’n adeiladu ar ein cymunedau cadarn, cydlynus, lle bydd hawliau pawb yn cael eu parchu a’u
diogelu. 

Rydym am i’n gwasanaethau cyhoeddus ganolbwyntio ar alluogi pobl a chymunedau i fod yn gydnerth, a’r norm fydd bod
dinasyddion yn profi gwasanaethau o safon, sy’n ddi-fwlch ac yn bersonol. Bydd cyflwyno gwasanaethau cyhoeddus yn creu’r
amodau cywir ar gyfer buddsoddi, fel bod modd i’r fwrdeistref sirol ddenu a chynnal cyflogaeth gynaliadwy o safon ar gyfer pobl
leol. 

Bydd ein cymunedau’n cael eu cysylltu’n dda gan seilwaith digidol a thrafnidiaeth o’r radd flaenaf, a byddwn ni’n gwerthfawrogi ac
yn diogelu ein hamgylchedd naturiol, fel bod bywyd gwyllt yn ffynnu, ac yn cynnal ffyrdd iach o fyw a chymunedau cynaliadwy. 

Byddwn wedi gwireddu ein gweledigaeth pan fydd 
pob plentyn a pherson ifanc yn cael y dechrau gorau mewn bywyd
pob person ifanc ac oedolyn yn meddu ar y sgiliau a’r gwydnwch i fod yn iach a ffynnu
pobl yn ddiogel ac yn teimlo’n ddiogel
ein holl gymunedau yn llewyrchus ac yn cynnal y bobl sy’n byw yno; a 
lle gall pobl droi at gymdogion a rhwydweithiau cymdeithasol datblygedig am gymorth.

Gweledigaeth

·Bydd pob plentyn a pherson ifanc yn cael y dechrau gorau mewn bywyd 8

  Fe ddwedson ni y bydden ni’n cymryd y camau canlynol :-
  

Ymdrin yn gydlynus â chefnogi
iechyd meddwl a llesiant ein plant
a’n pobl ifanc, fel eu bod yn gallu
ffynnu a chael bywyd llewyrchus

Sicrhau bod ein plant ifancaf yn
hyderus ac yn barod i ddysgu

wrth gychwyn yn yr ysgol

Sicrhau gwell cyfatebiaeth yn y
gwasanaethau ymyrraeth
gynnar, er mwyn diwallu

anghenion ein plant, ein pobl
ifanc a’u teuluoedd

Cefnogi a chynghori’r rhai sy’n
gadael yr ysgol er mwyn cynyddu

mynediad i gyflogaeth, addysg neu
hyfforddiant

Cynnydd yn ystod 2025/2026

Hyd yma, yn ystod 2025-2026 bu’r

Gwasanaeth Cwnsela (SBCS) yn

cefnogi 808 o blant a phobl ifanc

yn ystod 4124 o sesiynau. 

Mae gwasanaethau cymorth

wedi’u targedu yn parhau i helpu

pobl ifanc bregus i wella’u hyder,

eu gwydnwch, eu presenoldeb a’u

hymgysylltiad ag addysg. Ers mis

Medi 2025, mae’r Gwasanaeth

Cynnydd wedi cefnogi 262 o bobl

ifanc, tra bod y Gwasanaeth

Ieuenctid a Theuluoedd yn Gyntaf

wedi cefnogi gofalwyr ifanc, rhieni

ifanc a phobl ifanc LHDTC+, ochr

yn ochr â’r clybiau ieuenctid

cymunedol diogel a ddefnyddiwyd

gan 324 o bobl ifanc. 

Mae’r Tîm Blynyddoedd Cynnar

a Dechrau’n Deg, ochr yn ochr

â phartneriaid aml-asiantaeth,

yn parhau i gryfhau’r

gefnogaeth i blant sy’n pontio i

ofal plant ac addysg trwy waith

effeithiol mewn partneriaeth. 

 

Yn ystod 2025-2026,

cefnogwyd plant ar draws 43 o

ysgolion trwy gyfarfodydd

cynllunio cychwynnol ysgolion,

ac adroddodd 100% o’r

ysgolion fod y sesiynau wedi eu

helpu i baratoi darpariaeth

effeithiol ar gyfer pontio. 

Mae’r Panel Ymyrraeth Gynnar ac

Ataliaeth (EIP) yn parhau i

gyflawni rôl allweddol wrth

gydlynu’r cymorth amlasiantaeth

i blant, pobl ifanc a theuluoedd ar

draws Castell-nedd Port Talbot.

Yn ystod 2025-26, bu’r Panel yn

ystyried 2,028 o atgyfeiriadau

oedd yn ymwneud â 2,368 o

blant a phobl ifanc, ochr yn ochr

â chefnogaeth i’w rhieni a’u

gofalwyr, gan ddangos lefel y

galw a’r hyder sydd gan

deuluoedd a gweithwyr

proffesiynol mewn

gwasanaethau ymyrraeth gynnar.

Rhwng Ebrill a Medi 2025, bu

rhaglenni cyflogadwyedd ar draws

Castell-nedd Port Talbot yn

cefnogi dros 1,100 o bobl ifanc

trwy addysg, hyfforddiant, profiad

gwaith a mentrau llesiant a

luniwyd i wella hyder, gwydnwch a

rhagolygon cyflogaeth i’r dyfodol.

Un o’r canlyniadau allweddol oedd

bod 31 o bobl ifanc wedi cael

cyflogaeth amser llawn trwy

Cymunedau dros Waith a Mwy, 56

newydd wedi cychwyn ar y

rhaglen Twf Swyddi Cymru+, a

76% o’r rhai a adawodd y rhaglen

wedi symud ymlaen i gyrchfannau

cadarnhaol megis cyflogaeth,

addysg neu hyfforddiant.



Mae rhaglenni Sgiliau a

Hyfforddiant CNPT yn parhau i roi

blaenoriaeth i lesiant dysgwyr trwy

fynediad at blatfformau iechyd

meddwl, gwasanaethau cefnogi

dwys, a gweithio mewn

partneriaeth. Mae’r Cwricwlwm i

Gymru hefyd yn gwneud iechyd a

llesiant yn ganolog i ddysgu, a

chefnogir hynny’n lleol trwy

raglenni gwella ysgolion wedi’u

teilwra ar draws ysgolion Castell-

nedd Port Talbot.

Yn ogystal â’r gwasanaethau a

gyflwynir i blant a phobl ifanc,

mae’r SBCS hefyd yn darparu

gwasanaethau sy’n cynnal llesiant

staff ysgolion ac yn codi lefel eu

sgiliau yn eu rôl fugeilio. Mae

hynny’n cydnabod y lefelau isel o

lesiant staff ysgolion yn

genedlaethol, a’r cysylltiad rhwng

llesiant staff ysgol a llesiant

disgyblion. Hyd yma, yn ystod 25-

26, mae SBCS wedi darparu

goruchwyliaeth fisol (sydd ar gael i

Benaethiaid, Uwch Arweinyddion a

staff Bugeiliol) i 222 o aelodau staff

yr ysgol, ar draws 945 o sesiynau.

Mae’r gwasanaeth hefyd wedi

darparu cwnsela ar gyfer 64 aelod

o staff yr ysgol ar draws 185 o

sesiynau.

Mae presenoldeb yn yr ysgol a

Dewis Addysgu Gartref yn amlwg

iawn yn yr atgyfeiriadau. Er

gwaethaf yr heriau hyn, mae’r

partneriaid wedi gweithio ar y cyd

i sicrhau bod teuluoedd yn cael

cefnogaeth brydlon, gan helpu i

roi sylw cynnar i faterion sy’n dod

i’r amlwg, a lleihau risg esgaladu. 

Ar hyd 2025-26, bu’r gwelliannau

o ran casglu a dadansoddi data

EIP o gymorth i gryfhau

dealltwriaeth o dueddiadau

atgyfeirio ac anghenion

teuluoedd. Llywiodd hynny

asesiad cynhwysfawr o anghenion

ac mae’n cefnogi cynllunio

gwasanaethau i’r dyfodol a

chomisiynu gwasanaethau

cymorth i deuluoedd ar draws

Castell-nedd Port Talbot.

Yn 2025-26, bu dros 2,500 o

unigolion yn cyrchu cefnogaeth

trwy’r rhaglen Teuluoedd yn

Gyntaf, ac mae canlyniadau

cadarnhaol yn dal i gael eu

hadrodd ar draws gwasanaethau. 

Ar hyd y flwyddyn, cafodd y

gwasanaethau a gyflwynwyd yn

allanol fel rhan o’r rhaglen eu

hailgomisiynu, a chychwynnodd tri

gwasanaeth newydd ar 1 Ebrill

2026, wedi i’r contractau

gwasanaeth blaenorol ddod i ben.  

Mae’r gefnogaeth wedi

canolbwyntio hefyd ar bobl ifanc

sydd mewn perygl o fod yn NEET,

gyda mentora wedi’i deilwra,

lleoliadau gwaith, cyfleoedd am

dâl a chymorth wedi’i dargedu ar

gyfer dysgwyr Blwyddyn 11 a

phobl ifanc y Dewisir eu

Haddysgu Gartref.

Bu Panel Amlasiantaeth y

Blynyddoedd Cynnar (EYMAP)

yn trafod plant cyn-ysgol sydd

ag Anghenion Dysgu

Ychwanegol (ADY), gyda

phawb ohonynt yn derbyn

cymorth arloesol gan Dîm

Seicoleg Addysg y

Blynyddoedd Cynnar, gan

gynnwys y model ‘Cylchoedd

Cefnogaeth’, ac mae hefyd

wedi parhau i dderbyn

adborth eithriadol gadarnhaol

a chydnabyddiaeth

genedlaethol am arfer gorau. 

Mae’r awdurdod lleol wedi

parhau i ehangu mynediad at

ofal plant o safon uchel trwy

gyflwyno Cyfnod 3 o’r gwaith i

Ehangu Dechrau’n Deg, fel cam

tuag at gynnig gofal plant i bob

plentyn 2 flwydd oed. Hefyd,

trwy hyrwyddo Cynnig Gofal

Plant Llywodraeth Cymru,

galluogi teuluoedd cymwys i gael

mynediad at ofal plant a ariannir

ar gyfer plant 3 a 4 oed. 

Cynllun Blynyddoedd Cynnar, Plant a Phobl Ifanc 2024 -2029 

Mae’r ymrwymiad gan y partneriaid yn parhau’n gryf o ran symud ymlaen gyda’r pum blaenoriaeth a nodwyd o dan y cynllun. Mae’n
amlwg bod gwaith yn digwydd yn eang fel rhan o bob blaenoriaeth, ac mae’r rhan fwyaf o grwpiau wedi nodi ‘meysydd ffocws’
tymor byr.   

Mae’r cynnydd yn ystod 2025-2026 yn cynnwys:

Deilliant Blaenoriaeth 1 – Cefnogi ein plant ifancaf i fod yn iach ac yn barod i ddysgu
Mae’r grŵp blaenoriaeth wedi cytuno y dylai’r camau gweithredu ganolbwyntio ar feysydd lle mae angen gweithio ar y cyd i
gyflawni newid.   
Y meysydd allweddol a nodwyd yw:-
Cefnogi pob plentyn i gyrraedd eu cerrig milltir iaith a lleferydd
Adeiladu ar raglen Plentyn Iach Cymru (ffocws ar fwydo ar y fron/fwydo babanod)
Cydweithio i gefnogi’r pontio i addysg

Deilliant Blaenoriaeth 2 – Bod Plant, Pobl Ifanc a’u teuluoedd yn gallu cyrchu’r gefnogaeth gywir ar yr adeg gywir
Mapiwyd yr holl wasanaethau ar draws Castell-nedd Port Talbot, er mwyn sicrhau darlun cliriach o’r hyn sydd eisoes ar waith, ble
ceir gorgyffwrdd, a ble mae bylchau’n parhau yn y gefnogaeth. 
Cytunwyd ar fodel partneriaeth seiliedig ar glystyrau, a’i brofi, fel bod sylfaen fwy cadarn ar gyfer cydweithio’n fwy cydlynus ar
draws gwasanaethau. 
Mae gwaith yn mynd rhagddo ar y dangosfwrdd ‘golwg unigol ar y plentyn’, a ddylai helpu partneriaid i ddatblygu darlun gwell a
rennir o’r angen, a nodi pryderon yn gynt. 
Mae Dewis/Teulu CNPT bellach yn rhan sefydledig o’r cynnig. Y cam nesaf yw gwella cwmpas, cadw gwybodaeth yn gyfredol, a
sicrhau ei bod yn haws i deuluoedd ei defnyddio. 
Mae grwpiau partneriaeth ar waith ac yn dechrau symud meysydd allweddol ymlaen, yn enwedig yng nghyswllt rhannu data,
gweithio mewn clystyrau, a chyflwyno’n fwy cydlynus. 

Deilliant Blaenoriaeth 3 – Bod plant a phobl ifanc yn cael mynediad at addysg sy’n eu hysbrydoli i ddysgu a datblygu’r sgiliau mae
arnyn nhw eu hangen ar gyfer y dyfodol maen nhw eisiau. 

Datblygwyd cynllun gweithredu drafft sy’n crynhoi gwaith presennol yr holl bartneriaid. 
Bydd y Strategaeth Ymgysylltu â Ieuenctid a Chynllun Strategol y Gymraeg mewn Addysg yn cefnogi gwaith y flaenoriaeth hon. 

Deilliant Blaenoriaeth 4 – Bod Plant a Phobl Ifanc yn cael gwrandawiad, a chyfleoedd i ymwneud yn weithredol â phenderfyniadau

Yn dilyn gwaith mewn cyfarfodydd cynnar i ddeall y mecanweithiau sydd eisoes yn bodoli ar gyfer ymgysylltu â phlant, pobl ifanc a
theuluoedd, nodwyd dau gam gweithredu tymor byr: -

Datblygu trosolwg o’r mecanweithiau sydd eisoes yn eu lle ar gyfer ymgysylltu â phlant, pobl ifanc a theuluoedd
Ymgysylltu â phlant a phobl ifanc er mwyn deall sut byddai ‘newid’ yn edrych

Comisiynodd y grŵp hwn, ar ran y BGC, CARP Collaborations (Polisi Ymchwil Gweithredu Cymunedol) i wneud darn o waith ymchwil
gyda phlant a phobl ifanc yn CNPT er mwyn archwilio sut gallwn ni sicrhau aliniad gwell i’n gwaith ymgysylltu presennol a galluogi
lleisiau plant i ddylanwadu ar benderfyniadau ar lefel fwy strategol. Ceir mwy o fanylion yn yr astudiaeth achos ar dudalen 15.

Deilliant Blaenoriaeth 5 – Bod pob plentyn a pherson ifanc yn cael eu cefnogi i fod yn gorfforol iach a theimlo’n gryf yn feddyliol ac
yn emosiynol

Mewn ymateb i sesiwn rhannu data oddi mewn i’r grŵp blaenoriaeth hwn ym mis Mai 2025, sefydlwyd is-grwpiau i ganolbwyntio ar
dri maes y cytunwyd arnynt:
·Llwybr a gynlluniwyd yn dda i gefnogi iechyd meddwl. 
·Mynediad at chwarae a gweithgareddau corfforol
·Paratoi staff a gwirfoddolwyr i gefnogi iechyd plant

Bu’r Bwrdd Iechyd yn gweithio gydag
Awdurdodau Lleol CNPT ac Abertawe ar
ran y BGC i ddatblygu cyfres o
Egwyddorion a fyddai’n cynnal gwaith
rhanbarthol ar draws ardal y Bwrdd
Iechyd. Y rhain yw Egwyddorion
Cydweithio’r Blynyddoedd Cynnar, a
sefydlwyd yn 2024.
Yn ein barn ni, y rhai sydd â’r angen mwyaf

ddylai gael eu targedu gyntaf er mwyn lleihau

anghydraddoldeb, a byddwn ni’n parhau i

wreiddio’r egwyddorion hyn yn ein holl waith. 

Sut byddwn ni’n gwybod?

Mae’r gwaith hwn yn cael ei fonitro trwy gyfres o ddulliau sy’n cynnwys mesur targedau, cyfweliadau â disgyblion, ymweliadau
cefnogi, adolygiadau datblygiad proffesiynol ac adroddiadau arolygu Estyn. 
Mae lleisiau plant a phobl ifanc wedi dylanwadu ar y Cynllun Plant a Phobl Ifanc, ac mae’n bwysig eu bod yn rhan o werthuso’r
blaenoriaethau a’u heffaith. Mae Deilliant Blaenoriaeth 4 o’r Cynllun PPI yn datgan y bydd plant a phobl ifanc yn cael gwrandawiad,
a chyfleoedd i ymwneud yn weithredol â phenderfyniadau. Bydd hyn yn allweddol ar gyfer pob agwedd ar waith y BGC, a’r bwriad
yw y bydd y llif gwaith hwn yn bwynt cydlynu ar gyfer sicrhau bod llais y plentyn yn rhan annatod o bopeth a wnawn. 

Ehangu’r ddarpariaeth Dysgu i’r Teulu trwy fwy o ysgolion ar draws Castell-nedd Port Talbot. 
Bydd Sgiliau a Hyfforddiant CNPT yn adolygu trefniadau ariannu’r rhaglen gyda’r arweinwyr contractio er mwyn sicrhau unrhyw
gyllid ychwanegol sy’n dod ar gael i gefnogi gwaith gyda phobl ifanc ymhellach. 
Parhau i ddatblygu gallu arweinwyr ar bob lefel er mwyn gwerthuso i ba raddau mae addysgu’n cefnogi disgyblion i symud
ymlaen mewn perthynas â datblygu eu gwybodaeth, eu dealltwriaeth, eu sgiliau, eu gwerthoedd a’u hagweddau.
Bydd y Grwpiau Blaenoriaeth sy’n cyflawni Cynllun y Blynyddoedd Cynnar, Plant a Phobl Ifanc yn parhau i gwrdd ac adrodd am
gynnydd trwy’r Grŵp Arweinyddiaeth Plant a Phobl Ifanc.

Ar beth byddwn ni’n canolbwyntio nesaf 

Hirdymor Ataliaeth Integreiddio Cydweithio Cynnwys

Trwy fuddsoddi yn ein
blynyddoedd cynnar
rydyn ni’n cefnogi
llesiant hirdymor ein
hardal, ac felly’n cael
effaith ar ein holl
amcanion llesiant. Mae
ein Cynllun Plant a
Phobl Ifanc yn edrych i
gyfeiriad 2029 a’r tu
hwnt.

Rydyn ni’n cydweithio i
atal afiechyd a hybu
llesiant. Lle mae materion
ehangach yn cael effaith
ar blant, ein nod yw eu
hatal rhag esgaladu fel
bod angen cymorth dwys,
er mwyn i’n plant fedru
symud at oedolaeth gan
deimlo’n hyderus a’u bod
yn cael eu cefnogi. Mae
atal digartrefedd yn
ffocws penodol ar hyn o
bryd i’n pobl ifanc. 

Trwy gefnogi ein plant i gael
y dechrau gorau mewn
bywyd rydyn ni’n cael
effaith ar ein holl amcanion
llesiant ac yn edrych
ymlaen at CNPT sy’n
llewyrchus ac yn
gynaliadwy. Rydyn ni’n
gweithio gyda’n partneriaid
i sicrhau bod gwasanaethau
wedi’u hintegreiddio’n well
er mwyn cefnogi’r
blynyddoedd cynnar, plant
a phobl ifanc.

Allwn ni ddim cymryd y
camau hyn yn
llwyddiannus fel
asiantaethau unigol.
Mae cydweithio’n
allweddol er mwyn
gwneud gwahaniaeth
ym mywydau ein plant.
Mae ein cynlluniau
gweithredu a’n
gweithgorau’n cael eu
datblygu ar y cyd. 

Datblygwyd Cynllun y
Blynyddoedd Cynnar, Plant
a Phobl Ifanc trwy siarad
â’n teuluoedd yn CNPT a
deall beth mae arnyn nhw
ei angen a beth sy’n bwysig
iddyn nhw. Mae parhau i’w
cynnwys yn allweddol i
sicrhau y cyflawnir y
Cynllun hwn yn
llwyddiannus. 

Each of the young people forums/groups had very clear purposes
with workplans and priorities. Young people attended for various
reasons such as peer support and preparation for university. They

all had a variety of existing work underway including media
campaigns, exhibitions, awareness raising and meetings and

conferences. The groups had clear priorities; top of the list for most
was children’s rights. The topics they were least likely to want to
engage in were budgets and climate change, simply because they

felt they couldn’t have much of an impact on these.

Mae pum blaenoriaeth i Gynllun Blynyddoedd Cynnar, Plant a Phobl Ifanc CNPT, ac mae gweithgor i bob un ohonynt. Ffocws
grŵp Blaenoriaeth 4 yw cynnwys plant a phobl ifanc a ‘Llais y Plentyn’ yng Nghastell-nedd Port Talbot. Yn ystod ymarferion
mapio cychwynnol, cydnabu’r grŵp yn fuan y gwaith ymgysylltu a chynnwys helaeth oedd yn cael ei wneud ar draws ardal y
bartneriaeth yn CNPT, gan nodi ansawdd a gwerth y gwaith hwn. Daeth yn amlwg hefyd fod cyfle i sicrhau gwell aliniad i’r
gwaith hwn a rhannu gwybodaeth a chanfyddiadau, fel bod modd i leisiau plant a phobl ifanc gael mwy o ddylanwad ar
gynllunio a phenderfyniadau strategol, yn ogystal â rhai gweithredol. 

Gan ddefnyddio Grant Cefnogi BGC Llywodraeth Cymru, comisiynodd y grŵp CARP Collaborations i wneud darn o waith
ymchwil gyda grwpiau plant a phobl ifanc a’u hymarferwyr, er mwyn cefnogi datblygiad fframwaith cynaliadwy ar gyfer
cynnwys plant a phobl ifanc yn CNPT.

Roedd yr astudiaeth yn cynnwys

Grwpiau ffocws cyfranogol gyda 4 fforwm/grŵp ieuenctid
Grŵp ffocws gydag ymarferwyr a gweithwyr proffesiynol
Adolygiad data eilaidd o’r dogfennau strategol neu gyfredol allweddol

Nodau’r astudiaeth oedd 

Canfod sut byddai pobl ifanc yn hoffi ymwneud â phenderfyniadau a chynllunio strategol
Archwilio sut gellid ymestyn y tu hwnt i ymgyngoriadau llinol
Archwilio sut gellid cysylltu gwaith strategol er mwyn cydlynu dulliau gweithredu ac ymwneud 

Astudiaeth Achos: Ymchwil Llais y Plentyn

Rhoddodd y bobl ifanc arweiniad clir ar sut i’w cynnwys:
Defnyddio iaith bob dydd
Defnyddio cyfuniad o ddulliau gweithredu
Nid dim ond ymweliad untro
Rhoi adborth ystyrlon amserol, o leiaf
Defnyddio terfynau amser priodol i bobl ifanc – roedd y rhan fwyaf o bobl ifanc yn mynychu grŵp am uchafswm o ddwy
flynedd cyn symud ymlaen
Gwneud newidiadau amlwg ar sail yr hyn maen nhw wedi gweithio arno

Mae’r ymchwil wedi amlygu sawl anhawster i’w goresgyn, gan gynnwys yr angen
am fynd i’r afael â diwylliant ymgynghori. Roedd y bobl ifanc y siaradwyd â nhw
yn cael eu llethu gan bob math o ymgynghorwyr ac ymchwilwyr oedd am siarad
â nhw, ond heb ddychwelyd wedyn i’w cynnwys ymhellach. Mae hynny’n aml yn
cael ei yrru gan ganllawiau a deddfwriaeth, a gadewir y bobl ifanc yn teimlo eu
bod wedi cael eu defnyddio i roi ‘tic yn y blwch’ yn unig. Mae ymgyngoriadau
hefyd yn rhywbeth maen nhw’n cymryd rhan ynddyn nhw ar ben eu llwyth
gwaith cyfredol. 

Mae ansawdd yn bwysicach na swmp wrth eu cynnwys. Weithiau gall yr
ymgysylltu mwyaf ystyrlon ddod wrth i grŵp bach drafod pwnc sy’n bwysig
iddyn nhw. 

Yn aml mae sefydliadau’n ceisio ymgysylltu â phlant a phobl ifanc ‘o’r brig i
lawr’, gan siarad â nhw am syniadau sydd eisoes wedi’u penderfynu. Roedd y
grwpiau yn yr astudiaeth wedi datblygu eu blaenoriaethau eu hunain trwy
ymgysylltu ac ymchwil gyda’u cyfoedion, ac roedden nhw’n awyddus i gael eu
cynnwys yn gynharach wrth gynlllunio, sy’n galw am ddull gweithredu nes at ‘y
gwaelod i fyny’. 

Mae llawer o waith ymgysylltu yn tueddu i ddigwydd mewn seilos, felly mae
asiantaethau partner yn aml yn gofyn yr un peth i’r un bobl ifanc nifer o
weithiau. Weithiau mae’n anodd gwybod pryd mae’n briodol ac yn ystyrlon
cynnwys pobl ifanc, a phryd mae angen inni fwrw iddi a gwneud penderfyniad. 
Yn aml mae lleisiau rhai o’r bobl ifanc anoddaf eu cyrraedd ar goll. 

Casgliadau ac Argymhellion
 

Mae fforymau presennol yn gwneud gwaith trawiadol o dda ar bob lefel yn y Llywodraeth, ac mae angen i lunwyr
penderfyniadau glywed am hynny 
Mae’r cyfranogwyr ifanc wedi rhoi syniad clir iawn o’u dewisiadau a’u blaenoriaethau, a dylai’r BGC roi canllawiau a pholisi
presennol ar waith, a gweithio gydag ymarferwyr presennol ar ofynion deddfwriaethol sylweddol ar gyfer eu cynnwys
Fel BGC, dylen ni sicrhau 3 elfen er mwyn symud at ddiwylliant o gynnwys – Amlygrwydd, Amserlenni, Dwyffordd.
Mae angen i gwmpas yr ymwneud fynd y tu hwnt i’r 4 fforwm a fu’n cyfranogi a chau’r bwlch o ran lleisiau coll. Dylai’r BGC
ymateb i gais pobl ifanc i’w holi a’u ‘cynnwys’ 
Mae nifer o seilos gwaith ar draws y bartneriaeth, lle mae angen systemau a strwythurau yn hytrach na strategaeth. 

 
Mae is-grŵp Blaenoriaeth 4 wrthi ar hyn o bryd yn ystyried mecanwaith addas ar gyfer coladu gwybodaeth er mwyn
rhannu/cyfuno canfyddiadau ymgysylltu a blaenoriaethau ar gyfer grwpiau plant a phobl ifanc. Bydd y gwaith hwn yn
cychwyn gyda’r pedwar grŵp sy’n rhan o’r astudiaeth, gyda golwg ar ehangu ymhellach yn y dyfodol. 

Mae Cydlynydd y BGC, ochr yn ochr ag ymgynghorwyr CARP Collaborations, wedi bod yn dychwelyd at y grwpiau pobl ifanc
oedd yn rhan o’r astudiaeth i roi adborth ar ganlyniadau’r ymchwil a rhannu’r camau nesaf. 
Derbynnir yr adroddiad terfynol ym mis Gorffennaf 2026, a’r bwriad yw ei rannu mor eang â phosibl ymhlith asiantaethau
partner ar draws y rhanbarth. 

  Fe ddwedson ni y bydden ni’n cymryd y camau canlynol :-
  

Sicrhau bod y rhai sydd angen
cymorth a chefnogaeth gyda
chostau byw yn gwybod pa

gefnogaeth sydd ar gael a sut
mae cael mynediad ati

Nodi bylchau o ran cymorth a
chefnogaeth a sut gellid ymdrin

â nhw

Dychwelyd at y gwaith a wnaed
gyda chefnogaeth Sefydliad

Bevan cyn y pandemig ac
ailosod yr amcanion strategol
a’r camau gweithredu er mwyn

mynd i’r afael ag achosion
gwaelodol tlodi nawr

Cydweithio â’n cymunedau, i
leihau troseddu, ofn troseddu,

ac i wneud ein cymunedau’n
fwy diogel a chydlynus

Cynnydd yn ystod 2025/2026

Parhaodd y Bartneriaeth Costau Byw ac Atal Tlodi i gyflawni ei gynllun gweithredu trwy gydweithio â
gwasanaethau cyhoeddus allweddol a chyrff trydydd sector. Dyma rai o’r uchafbwyntiau: 

Traciwr Teuluoedd Incwm Isel (LIFT) – Mae swyddogion polisi wedi parhau i ganolbwyntio ar Dlodi Plant
trwy gychwyn ymgyrchoedd sy’n cysylltu’n benodol ag ymyriadau a fwriadwyd ar gyfer plant, pobl
ifanc a’u teuluoedd, gydag ymgyrchoedd yr haf yn troi o gwmpas aelwydydd lle mae plant a phobl ifanc
0-16 oed. Dechrau Iach y GIG – Help i brynu bwyd, llaeth a fitaminau os ydych chi’n feichiog, neu os
oes gennych blant o dan 4
Grant Hanfodion Ysgol (SEG) - Help i brynu gwisg ysgol a chyfarpar
Cynnig Gofal Plant Cymru – Help gyda chostau gofal plant i rieni cymwys plant 3-4 oed

Dros gyfnod y gaeaf, lansiodd swyddogion Polisi ymgyrchoedd wedi’u targedu i gynyddu’r nifer sy’n
hawlio: Credyd Pensiwn, Lwfans Presenoldeb a’r Lwfans Cynnal Addysg (EMA).

Gan weithio ar y cyd â Gwasanaeth Hawliau Lles y cyngor a rhanddeiliaid allanol o’r GIG a Chyllid Myfyrwyr
Cymru, nododd swyddogion Polisi garfanau o aelwydydd oedd yn gymwys i dderbyn cymorth ariannol –
ond oedd heb ei dderbyn. Mae dros 1,500 o aelwydydd wedi cael eu targedu rhwng Tachwedd 2025 a
diwedd Mawrth 2026.

Mae Partneriaeth Diogelwch
Cymunedol (PDC) Castell-nedd
Port Talbot Mwy Diogel yn
parhau i wneud cynnydd o ran y
blaenoriaethau yn ei Dogfen
Bwriad Strategol ar gyfer 2024-
27. 

Trais yn erbyn Menywod, Cam-
drin Domestig a Thrais Rhywiol –
mae adolygiad comisiynu yn
parhau o’r ddarpariaeth llochesi
er mwyn sicrhau bod y llety’n
addas at y diben, a chynhaliwyd
ymgyrch Rhuban Gwyn
lwyddiannus yn ystod mis
Tachwedd 2025. Mae’r galw am
wasanaethau yn dal yn destun
pryder.

Bod ein holl gymunedau’n llewyrchus ac yn gynaliadwy 18



O ganlyniad i gyllid gan Sefydliad Moondance, mae gan Cyngor ar Bopeth Abertawe a Chastell-nedd Port
Talbot (CASNPT) bresenoldeb bellach yn Ysgol Gynradd Awel y Môr (Sandfields), gydag Ymgynghorydd
yn ymweld â’r ysgol yn rheolaidd.  

Ym mis Mawrth, cynhaliodd CGG CNPT a Phartneriaeth Bwyd Castell-nedd Port Talbot ddigwyddiad
gwybodaeth a rhwydweithio ‘Banking on You Too’, lle daeth banciau bwyd, banciau babanod a Hybiau
Cynnes ynghyd. Gwahoddwyd gwirfoddolwyr o’r sefydliadau cymunedol i ddysgu am y cyllid a’r
gefnogaeth arall sydd ar gael iddyn nhw, ac i glywed gan bartneriaid yn 4 The Region a’r cyngor pa waith
sy’n cael ei wneud i gefnogi trigolion sy’n teimlo effaith costau byw, ochr yn ochr â chael cyfle i rannu
arfer gorau a derbyn yr wybodaeth ddiweddaraf ‘o lawr gwlad’ am effaith barhaus yr argyfwng. Mae’r
Bartneriaeth Costau Byw ac Atal Tlodi yn cydnabod rôl bwysig gwirfoddolwyr yn cefnogi cymunedau ar
draws CNPT. 

Mae’r cyngor wedi parhau i ddefnyddio cyllid grant Llywodraeth Cymru i gefnogi cymunedau sy’n teimlo
effaith yr argyfwng costau byw:
·Grant Tlodi Bwyd 2025-2026 – cefnogwyd 56 o geisiadau â mwy na £126k o gyllid
·Grant Hybiau Cynnes 2025-2026 – cefnogwyd 43 o geisiadau â mwy na £68k o gyllid

Llais y Plentyn – Mae sawl partner o’r Bartneriaeth Costau Byw ac Atal Tlodi yn ymwneud yn fawr â
gwaith is-grŵp Blaenoriaeth 4 yng Nghynllun Blynyddoedd Cynnar, Plant a Phobl Ifanc CNPT, er mwyn
cryfhau mecanwaith a chydlyniad casglu lleisiau plant a phobl ifanc.  

Ymddygiad Gwrthgymdeithasol
(ASB) – lansiwyd 5 Parth
Crimestopper ar draws y
fwrdeistref, wedi’u hariannu gan
Gronfa Ffyniant Bro y Deyrnas
Unedig. Mae gwaith cynllunio
wedi cychwyn ar Operation
Adriatic, fydd yn mynd i’r afael
ag Ymddygiad
Gwrthgymdeithasol ar lan y môr
yn Aberafan dros yr haf.

Trais Difrifol – Mae gwaith yn
mynd rhagddo ar Asesiad
Anghenion Strategol ar gyfer y
rhanbarth, fydd yn llywio
strategaeth.
Defnydd o Sylweddau –
sefydlwyd model Cynghrair
newydd ar gyfer gwasanaethau
defnyddio sylweddau (fel y
soniwyd o dan Gweithio Pellach
ar y Cyd)
Atal Troseddu a Chynyddu
Ymwybyddiaeth – ffocws ar y
Cynllun Cadw Llygad ar
Droseddau Busnes, gyda 22 o
fusnesau newydd yn ymuno’r
llynedd.
Cydlyniant Cymunedol – mae’r
rhaglen yn dal i gael ei
chyflwyno, a chynhaliwyd
digwyddiadau lleol ar gyfer
Diwrnod Rhyngwladol Menywod,
Mis Hanes Pobl Ddu, a Mis Hanes
Pobl LHDTC+. 



Ar beth byddwn ni’n canolbwyntio nesaf 

Cynhelir Gweithdy ‘Tlodi mewn Gwaith’ ym mis Mehefin 2026.Bydd y gweithdy yn edrych ar
wybodaeth ‘o lawr gwlad’ er mwyn creu darlun o sut mae pobl sy’n gweithio yn brwydro yn erbyn
argyfwng parhaus costau byw; pa gefnogaeth sydd ar gael i bobl sy’n gweithio; a beth mae sefydliadau
partner eisoes yn ei wneud i gefnogi aelodau o’r gweithlu sy’n wynebu caledi ariannol, gyda golwg ar
rannu arfer gorau.  

Cynhyrchir Adroddiad wedi’i ddiweddaru ar Gostau Byw, fydd yn cyfuno’r wybodaeth ddiweddaraf am
effaith yr argyfwng costau byw yn CNPT – o ran trigolion a sefydliadau partner – ac yn dangos yr
ymdrechion sydd ar waith i fynd i’r afael ag effeithiau’r argyfwng. Bydd swyddogion o’r cyngor a
Chyngor Gwasanaethau Gwirfoddol CNPT yn dechrau drafftio adroddiad i’w gyflwyno i’r partneriaid
yn yr haf. 

Bydd prosiectau allweddol 2026-27
yn cynnwys:-
Datblygu adroddiad Cynnydd
Diogelwch Cymunedol ar gyfer
2025-26.
Gwreiddio a datblygu ymhellach y
Model Cynghrair ar draws
gwasanaethau defnydd sylweddau.

Criw Croch – y digwyddiad
hyrwyddo blynyddol ar gyfer y
bartneriaeth lle daw 1800 o
ddisgyblion blwyddyn 6 i Barc
Margam ar gyfer gweithdai ar
ddiogelwch personol ac atal
troseddu gan nifer o bartneriaid.

Sut byddwn ni’n gwybod?

Mae’r Bartneriaeth Costau
Byw ac Atal Tlodi yn
archwilio achosion
gwaelodol tlodi yn CNPT.
Mae hynny’n ein galluogi i
fod yn gliriach ynghylch sut
gallwn ni ddefnyddio’n
dylanwad i gyfrannu at
ostyngiad strwythurol
mewn tlodi a gwelliant yn
ein heconomi.

Trwy gydweithio’n agos
â’n cymunedau nod y
Bartneriaeth Diogelwch
Cymunedol yw atal a
lleiafu troseddu ac
ymddygiad
gwrthgymdeithasol.
Mae’r grantiau a
weinyddwyd trwy
ymgyrchoedd Cymru
Gynnes a’r Traciwr
Teuluoedd Incwm Isel
(LIFT) yn atal tlodi rhag
gwaethygu. 

Mae’r camau’n cefnogi
pob un o’r pedwar amcan
llesiant a luniwyd i
gysylltu â’i gilydd. Mae
lleihau tlodi yn
uniongyrchol gysylltiedig
â’n hamcan llesiant
economaidd. Gwyddom
hefyd mai ein cymunedau
mwyaf bregus sy’n
wynebu’r risg fwyaf yn
sgîl effeithiau’r Newid yn
yr Hinsawdd ac rydym
ni’n gweithio i archwilio’r
cyfatebiaethau hyn.

Mae’r camau’n
ymrwymo i gydweithio
ar y lefel ehangach, nid
ymhlith sefydliadau’r
BGC yn unig, ond hefyd
â’r gymuned, pobl sydd
â phrofiad bywyd,
gweithwyr rheng flaen, y
sector preifat a’r
trydydd sector. Mae
manteision cydweithio
effeithiol eisoes i’w
gweld. 

Elfen ganolog o’r camau
hyn yw ymrwymiad i
gydgynhyrchu trwy
weithio gyda phobl sydd
â phrofiad bywyd a’r rhai
sy’n darparu
gwasanaethau rheng
flaen. Rhoddir ffocws
penodol ar lais y plentyn
yng nghyswllt amcan y
‘Dechrau Gorau mewn
Bywyd’ mewn perthynas
â thlodi plant a materion
eraill sy’n gorgyffwrdd. 

Cesglir cynnydd yn Adroddiad Uchafbwyntiau’r Cynllun Gweithredu, sy’n cael ei goladu cyn
pob cyfarfod o’r Bartneriaeth Costau Byw ac Atal Tlodi (bob chwarter).
Os bydd ar gael, cesglir data i adlewyrchu effeithiau megis nifer yr hawliadau, nifer y
trawiadau, pynciau poblogaidd etc. Mae’r partneriaid hefyd yn casglu adborth anecdotaidd,
sy’n cael ei ymgorffori yn Adroddiadau Uchafbwyntiau 6 misol y BGC. 

Dangosir cynnydd o ran
gweithredu Dogfen Fwriad
Strategol Diogelwch Cymunedol
yn Adroddiad Blynyddol y
Bartneriaeth Diogelwch
Cymunedol. 



  Fe ddwedson ni y bydden ni’n cymryd y camau canlynol :-
  

Gweithredu ar y cyd i fynd i’r
afael ag argyfwng yr

hinsawdd (addasu a lliniaru)

Gweithredu ar y cyd i fynd i’r
afael ag argyfwng byd natur

a gwella iechyd ein
hecosystemau  

Gweithredu ar y cyd i nodi
rhyngddibyniaeth o ran camau

gweithredu sy’n cynnal ac yn gwella
cymunedau cydnerth ac

amgylchedd naturiol cydnerth

Annog ymgysylltiad a
chyfranogiad mewn

gweithgareddau diwylliannol a
dathlu a diogelu ein hasedau

diwylliannol

Cynnydd yn ystod 2025/2026

Y Bartneriaeth Hinsawdd a Byd Natur sy’n arwain ar y camau hyn ar ran y BGC, a nhw hefyd sy’n goruchwylio’r
gwaith o integreiddio’r amcan llesiant hwn ar draws holl waith y Bwrdd.
Ym mis Mehefin 2025, gofynnwyd i aelodau’r BGC bleidleisio ar y 5 prif berygl i’r hinsawdd yn CNPT, o blith
rhestr o 61 o beryglon yr adroddwyd amdanynt yn Asesiad Risg Newid Hinsawdd Cymru. 
Ymunodd cynrychiolwyr o Tai Tarian a Beacon Housing ag aelodau presennol yr is-grŵp Hinsawdd a Byd Natur
o Fwrdd Iechyd Prifysgol Bae Abertawe, Cyfoeth Naturiol Cymru a CBSCNPT i ffurfio Grŵp Gorchwyl a Gorffen
ar gyfer yr Asesiad Risg Newid Hinsawdd. Bu’r grŵp yn adolygu canlyniad yr ymarfer pleidleisio, a chytunwyd ar
y risgiau a’r derbynyddion canlynol fel themâu ffocws allweddol, fyddai’n berthnasol i’r cyfleoedd a’r heriau a
geir yng Nghastell-nedd Port Talbot yn wyneb y gaeafau gwlypach a chynhesach a’r hafau sychach, poethach a
ragwelir. 

1.Perygl llifogydd a Seilwaith Peryglon i Wasanaethau Seilwaith – yn deillio o lifogydd afonydd a dŵr
arwyneb – gan nodi mai Port Talbot yw’r gymuned ar y brig yng Nghymru o ran perygl llifogydd ar gofrestr
‘Cymunedau mewn Perygl’ Cyfoeth Naturiol Cymru. 

2.Perygl Llifogydd a Phobl Peryglon i bobl, cymunedau ac adeiladau – yn sgîl Llifogydd
3.Cadwyni Cyflenwi Bwyd a Busnesau 

Peryglon o ran Amharu ar gadwyni cyflenwi busnesau – yn sgîl tywydd eithafol 
Peryglon o ran argaeledd, diogelwch ac ansawdd bwyd – yn sgîl cynnyrch yn gostwng oherwydd bod y
tymheredd yn codi, bod dŵr yn brin, a bod newidiadau i’r cefnforoedd ar lefel fyd-eang.

4.   Iechyd a Chyfnodau o Wres Eithafol – Peryglon i iechyd a llesiant – yn sgîl tymheredd uchel

Dyrannwyd £1.19 miliwn o
gyllid o’r Gronfa Treftadaeth,
Diwylliant, Twristiaeth a
Digwyddiadau (HTCE) i
brosiectau yn 2025-2026.

Mae’r gwaith o gyflwyno’r
Strategaeth Diwylliant wedi
parhau i elwa o’r Gronfa HTCE.

Cynhaliwyd ail gyfarfod o’r
Bartneriaeth Diwylliant, gyda
llawer yn bresennol, ym mis
Mawrth 2026.

Bod modd i genedlaethau’r dyfodol fwynhau ein hamgylchedd lleol,

ein diwylliant a’n treftadaeth
22

Dynodwyd Castell-nedd Port
Talbot yn ardal flaenoriaeth ar
gyfer cymorth Cyngor
Celfyddydau Cymru ac fe
recriwtiwyd i swydd newydd
Rheolwr Datblygu’r Celfyddydau, a
gychwynnodd yn ei swydd ym mis
Tachwedd 2025. Ffocws y swydd
hon, dros gyfnod o 5 mlynedd,
fydd datblygu, cefnogi a thyfu’r
Sector Creadigol yn yr ardal.  

Cyflwynwyd mynegiant o
ddiddordeb i gystadleuaeth Tref
Diwylliant y Deyrnas Unedig. Os
bydd hynny’n llwyddiannus,
cyflwynir cynnig llawn gan Bort
Talbot/Gwm Afan yn
ddiweddarach eleni. 

5.Gwydnwch Ynni Peryglon o ran y galw am ynni i aelwydydd – yn sgîl newidiadau i’r tymheredd yn yr haf
a’r gaeaf

6.  Gwydnwch Byd Natur
Peryglon i rywogaethau a chynefinoedd ar y tir – yn sgîl newid i’r amodau hinsawdd a digwyddiadau
eithafol (yn cynnwys newid tymheredd, prinder dŵr, tanau gwyllt, llifogydd, gwynt a newid hydroleg)
Peryglon i rywogaethau a chynefinoedd arfordirol – yn sgîl llifogydd arfordirol, erydiad a ffactorau
hinsawdd

Ym mis Ionawr 2026 comisiynodd y Grŵp Hinsawdd a Byd Natur Miller Research i gasglu profiadau bywyd
trigolion CNPT yng nghyswllt risgiau’r CCRA.
Y canlyniadau a nodwyd ar gyfer y comisiwn oedd bod y BGC yn medru 
“cyfleu naratif clir o ran effaith, risgiau, cyfleoedd a nodweddion bregus y newid yn yr hinsawdd yn awr
ac i’r dyfodol, ar gyfer ystod o gymunedau, sefydliadau a busnesau CNPT.    
meddu ar wybodaeth gadarn ynghylch effeithiau’r newid yn yr hinsawdd ar lesiant yn CNPT er mwyn
llywio adolygiad y Cynllun Llesiant a’r Asesiad Llesiant yn 2027.”
Cynhaliwyd sesiynau ymgysylltu ym mis Chwefror 2026, a chyflwynwyd adroddiad ar ganfyddiadau’r
ymgysylltu i Fwrdd mis Ebrill 2026, ynghyd â dau becyn offer ymgysylltu y gellid eu golygu, at ddefnydd
Aelodau’r BGC. 
Mae rhagor o fanylion am hyn a’r canfyddiadau i’w gweld yn yr Astudiaeth Achos ar dudalen 25. 

Sicrhau bod tystiolaeth naratif a phrofiad bywyd yn yr Asesiad Risg Newid Hinsawdd yn llywio’r Asesiad
Llesiant a’r Cynllun Llesiant, ac adolygu’r amcanion llesiant er mwyn gwreiddio profiadau ein cymunedau a’n
busnesau o beryglon hinsawdd ar draws holl waith y BGC. 
Ystyried sut gall gweithio mewn partneriaeth gan y BGC gefnogi cymunedau a busnesau mae risg yr hinsawdd
yn effeithio arnyn nhw. Er enghraifft, ystyried defnyddio dull gweithredu seiliedig ar leoedd, dan arweiniad y
bartneriaeth, a thargedu’r cymunedau sy’n adrodd am yr effeithiau mwyaf. Cydnabod cryfder gweithredu
cymunedol yn CNPT a diffinio   rolau a chyfrifoldebau wrth ddarparu cefnogaeth cyn, yn ystod ac wedi
digwyddiad hinsawdd. 
Bydd y Grŵp Hinsawdd a Byd Natur yn ystyried comisiynu ymgysylltu pellach wedi’i dargedu ar gyfer
grwpiau a dangynrychiolwyd hyd yma (h.y. Busnesau a Phlant a Phobl Ifanc).
Bydd partneriaid y BGC yn ystyried sut gellid defnyddio Pecyn Offer Ymgysylltu Miller i gasglu profiadau
bywyd yn eu gwaith eu hunain.  
Llunio dogfen Asesiad Risg Newid Hinsawdd derfynol, gyda ffocws ar y 6 blaenoriaeth o ran Risgiau Newid
Hinsawdd yn CNPT, er mwyn llywio’r Asesiad Llesiant a’r Cynllun Llesiant ymhellach. 

Ar beth byddwn ni’n canolbwyntio nesaf 

Cynhelir ail gyfarfod y
Bartneriaeth Diwylliant ym mis
Mehefin 2026. 
Ymgynghori ag aelodau’r
Bartneriaeth Diwylliant i
adolygu a diwygio Cynllun
Gweithredu cyfredol y
Strategaeth Diwylliant, gan
gyflwyno pum cynllun prosiect
i’w hystyried.  



Sut byddwn ni’n gwybod?

Byddwn ni’n cynnwys ein
cymunedau yn ein
penderfyniadau llif gwaith ac
yn eu cefnogi i helpu i gynnal
a gwella eu hardal leol. Mae
cynnwys y gymuned yn
allweddol i gyflawni ein
strategaethau Diwylliant a
Threftadaeth. Mae’r CCRA
hefyd yn cynnwys trigolion a
chymunedau. 

Mae angen i ni gymryd
camau a’u cynnal, gan
ddeall ac ymdrin ag
achosion gwaelodol
systemig a sicrhau newid
trawsnewidiol. Mae’r CCRA
yn edrych mor bell â
phosibl i’r dyfodol, gan
gefnogi a llywio ein gwaith
addasu fel partneriaid. 

Trwy gydweithio gallwn ni
helpu i atal a gwrthweithio
dirywiad pellach o ran
newid yn yr hinsawdd a
cholli ein bioamrywiaeth.
Bydd ein strategaethau
Diwylliant a Threftadaeth
yn atal colledion pellach
i’n hasedau treftadaeth. 

Wrth ddadansoddi
canfyddiadau’r asesiad
llesiant roedd yn amlwg bod
ein hamgylchedd naturiol yn
effeithio ar bob agwedd ar ein
llesiant ac yn rhan annatod o
bob un o’n hamcanion. Bydd y
grŵp Hinsawdd a Byd Natur
yn cefnogi’r integreiddio hwn
ar draws gwaith y BGC.

Ni all unrhyw bartner
unigol gyflawni newid ar ei
ben ei hun. Fel Bwrdd
rydym wedi ymrwymo i
gydweithio a rhannu
cyfrifoldeb yn gyfartal er
mwyn rhoi sylw i’r amcan
hwn ym mhob agwedd ar
ein gwaith. 

Pan gaiff y CCRA ei gwblhau, cymerir camau i ddechrau datblygu strategaeth addasu ar gyfer
yr ardal, fydd yn cynnwys terfynau amser a mesurau. 

Mae cynnydd yn cael ei fesur yn
erbyn cynllun gweithredu’r
Strategaeth Diwylliant a
Strategaeth Gorfforaethol y
cyngor. Erbyn mis Mawrth 2026,
roedd 70% o gamau gweithredu’r
Strategaeth Diwylliant wedi’u
cwblhau neu ar waith. 

Hirdymor Ataliaeth Integreiddio Cydweithio Cynnwys

Yn amodol ar ganlyniad y Gronfa
Twf Lleol, cyflwyno trydydd cylch
o gyllid HCTE, yn ogystal ag
amrywiaeth o brosiectau cyfalaf
sy’n ymwneud â diwylliant a
lleoliadau treftadaeth. 
Mae penderfyniad ar y Mynegiant
o Ddiddordeb mewn Tref
Diwylliant i ddod yng ngwanwyn
2026. Os bydd llwyddiant, bydd y
Bartneriaeth Diwylliant yn
sefydlu dull ffurfiol o sicrhau
trosolwg a chyflwyno. 

Ym mis Ionawr 2026, fel rhan o’r gwaith cysylltiedig ag Asesiad Risg Newid Hinsawdd CNPT, comisiynodd y Grŵp Hinsawdd a Byd
Natur Miller Research i gasglu profiadau bywyd trigolion CNPT yng nghyswllt peryglon y CCRA. 

Roedd y grŵp yn bragmataidd ynghylch y gyllideb fach a’r terfynau amser cyfyng oedd ar gael i gwblhau’r gwaith erbyn diwedd
blwyddyn ariannol 2025-26. O ganlyniad, lluniwyd y comisiwn i fod yn fan cychwyn ar gyfer adeiladu capasiti’r BGC i ddeall ac addasu i
effeithiau’r newid yn yr hinsawdd ar gymunedau, busnesau a darparwyr gwasanaeth yn CNPT.   

Roedd y comisiwn felly’n gofyn bod y BGC, ochr yn ochr â chyflawni’r Gweithdai Ymgysylltu, yn derbyn Cronfa o Hanesion a gasglwyd
a Phecyn Offer Ymgysylltu – gyda’r cynnwys wedi’i deilwra ar gyfer ystod o gynulleidfaoedd targed. Lluniwyd yr offer hyn i’w golygu
a’u datblygu dros amser, ac i fod yn hygyrch i holl Bartneriaid y BGC. 

Cyflwynodd Miller Research 6 sesiwn ymgysylltu (1 wyneb yn wyneb a 5 ar-lein) i Grwpiau Cymunedol, Partneriaid Buddsoddi a
Seilwaith, y Bartneriaeth Natur Leol ac Aelodau’r BGC. 

Cyflwynwyd canfyddiadau’r gwaith i’r BGC yn ei gyfarfod ym mis Ebrill 2026. 

Prif Ganfyddiadau’r Adroddiad
1.   Mae newidiadau hinsawdd eisoes yn effeithio ar gymunedau a gwasanaethau
2.   Disgrifiwyd peryglon hinsawdd yn gyson fel rhai oedd yn gysylltiedig â’i gilydd yn hytrach nag yn ynysig
3.   Mae sefyllfaoedd bregus ac anghydraddoldeb yn dylanwadu ar sut profir peryglon
4.   Mae pryder cyffredinol ynghylch gwydnwch seilwaith hanfodol a gwasanaethau cyhoeddus
5.   Mae peryglon economaidd a chadwyni cyflenwi yn dod i’r amlwg fel pryderon allweddol
6.   Mae byd natur mewn perygl, ond mae hefyd yn rhan o’r ateb

Astudiaeth Achos: Asesiad Risg Newid Hinsawdd (CCRA) 

Themâu trosfwaol

Ar draws y chwe perygl a drafodwyd o ran yr hinsawdd, daeth llifogydd i’r amlwg fel y perygl oedd yn
cael ei deimlo’n fwyaf cyffredinol ac uniongyrchol. Mae CNPT yn elwa o asedau cymunedol cryf, gan
gynnwys cymorth gan gymdogion, grwpiau gwirfoddol, a gwersi a ddysgwyd o bandemig COVID-19.
 
Mae’r canfyddiadau yn tanlinellu pwysigrwydd rhoi sylw i’r newid yn yr hinsawdd fel rhywbeth sy’n
effeithio ar y system gyfan, gan wreiddio profiadau bywyd wrth wneud penderfyniadau, rhoi
blaenoriaeth i’r mwyaf bregus, a chryfhau gwydnwch cymunedau. 
 
Amlygodd yr ymgysylltu fod sylfeini cryf i adeiladu arnynt: 

Gwaith partneriaeth oedd wedi hen ymsefydlu trwy’r BGC
Gwybodaeth leol ac ymrwymiad ar draws sectorau
Cyfleoedd i sicrhau bod gweithredu ynghylch yr hinsawdd yn cael ei alinio â llesiant mwy
cyffredinol, yr economi a blaenoriaethau gwasanaeth 
Cydnabyddiaeth gynyddol o’r angen am ddulliau gweithredu ataliol, hirdymor 

 
Pwysleisiodd cyfranogwyr bwysigrwydd y canlynol: 

Cryfhau’r cydlynu ar draws sefydliadau a sectorau 
Gwreiddio peryglon hinsawdd mewn cynllunio a phenderfyniadau craidd 
Rhoi blaenoriaeth i gamau gweithredu sy’n cyflawni manteision lluosog (e.e. iechyd, arbedion
cost, gwydnwch) 
Cefnogi cymunedau a gwasanaethau i addasu mewn ffyrdd ymarferol, sy’n berthnasol yn lleol 

Casgliad 
Mae’r ymgysylltu’n darparu sylfaen gadarn o dystiolaeth i gefnogi’r BGC i ddatblygu ymatebion effeithiol, teg, seiliedig ar le ar gyfer
ymateb i beryglon hinsawdd yn CNPT. Mae’r gwaith yn cyfateb yn sylweddol i brosiect Cenedl Marmot.
Mae’r ymgysylltu’n atgyfnerthu’r ffaith bod newid yn yr hinsawdd yn cynrychioli perygl sylweddol a chynyddol i lesiant pobl, cymunedau
a gwasanaethau yng Nghastell-nedd Port Talbot. Fodd bynnag, mae hefyd yn amlygu gwerth mewnwelediad lleol wrth ddeall sut profir y
risgiau hyn a ble mae angen gweithredu fwyaf. 
Trwy gyfuno’r profiad bywyd hwn â thystiolaeth dechnegol o’r Asesiad Risg Newid Hinsawdd ehangach, mae’r BGC mewn sefyllfa dda i
ddatblygu ymateb mwy cyfannol, sylfaenol a chyflawnadwy at beryglon yr hinsawdd, ymateb sy’n adlewyrchu gwirioneddau lleol, yn
ymdrin ag anghydraddoldeb, ac yn cynnal gwydnwch hirdymor. 



Fe ddwedson ni y bydden ni’n cymryd y camau canlynol

Cynnydd yn ystod 2025/2026

Datblygu economïau
Cylchol a Sylfaenol ac
annog pobl a busnesau
lleol i wario mwy o arian yn
CNPT

Annog economi leol
adfywiol lle caiff effeithiau
cynhyrchu a threuliant eu
lleihau

Cynyddu nifer y cyfleoedd
yn yr ardal leol o ran
prentisiaethau, cyfnodau
dan hyfforddiant a
lleoliadau gwaith, a
chefnogi mwy o bobl i gael
mynediad iddyn nhw

Cefnogi mwy o bobl i
gyflawni cymwysterau ar y
lefel angenrheidiol sy’n
gysylltiedig â’r sgiliau mae
ar gyflogwyr lleol eu
hangen yn awr ac i’r
dyfodol

Sicrhau bod busnesau
lleol, pobl leol a
chymunedau yn elwa i’r
eithaf o fuddsoddiadau
mawr allanol yn yr ardal,
ar hyn o bryd, ac wedi’i
gynllunio

Strategaeth Adfywio Castell-nedd Port Talbot – mae’r Strategaeth bellach wedi cael ei chwblhau a’i mabwysiadu gan Gyngor CNPT.

Cronfa Ffyniant Bro y Deyrnas Unedig – Cyngor Castell-nedd Port Talbot arweiniodd y gwaith o gyflwyno rhaglen £14m Blwyddyn
Bontio UKSPF 2025 – 26 yng Nghastell-nedd Port Talbot, a daeth hynny i ben ar 31 Mawrth 2026. Cyflwynwyd pum prosiect
allweddol ar y prif flaenoriaethau: Cymuned, Lle, Busnes, Cyflogadwyedd a Sgiliau. Mae adroddiad clo yn cael ei baratoi. 

Cronfa Codi’r Gwastad (UK Levelling Up Fund) – a elwir bellach yn Gronfa Adfywio Lleol – mae tair rhaglen a dderbyniodd arian
cyfalaf gan lywodraeth y Deyrnas Unedig yn cael eu cyflwyno:-
Rhaglen Denu Ymwelwyr i Fro Nedd, gan gynnwys Parc Gwledig y Gnoll a gwelliannau seilwaith Pontneddfechan, rhaglen Adfywio
Canol Tref Port Talbot, a’r gwaith i adfer pont Heol Bontnewydd ym Mhort Talbot.

Bargen Ddinesig Bae Abertawe Cyngor Castell-nedd Port Talbot yw’r Awdurdod Lleol arweiniol ar gyfer y Rhaglenni Cefnogi
Arloesedd a Thwf Carbon Isel a’r Prosiect Cartrefi sy’n Bwerdai. 
Mae Cyngor Castell-nedd Port Talbot yn bartner strategol yn y Cynllun Sbarduno Arloesedd a Thwf Sero Net, sy’n cael ei arwain
gan Ddiwydiant Cymru Sero Net Innovate UK yn Ne-orllewin Cymru, ac yn darparu cyfleoedd ariannu a chefnogaeth ranbarthol i
fusnesau sy’n datblygu mentrau dadgarboneiddio. 

Bod mwy o swyddi diogel, gwyrdd am gyflog da, a bod sgiliau ar

draws yr ardal yn cael eu gwella 

NEWID i adeiladau sero net yn sgîl PBIAA UKRI – Mae Cyngor CNPT yn bartner dinesig gyda Phrifysgol Abertawe, Prifysgol De
Cymru a Phrifysgol Caerdydd i gyflymu cyfradd mabwysiadu arloesedd, fel bod y technolegau hyn yn dod yn fwy fforddiadwy ac
yn cael eu defnyddio’n ehangach. Bydd yr ecosystem arloesedd hon hefyd yn creu cadwyni cyflenwi lleol cryf, gan roi hwb i dwf
economaidd yn y rhanbarth. 

Bu Rhanbarth De-orllewin Cymru, ynghyd â Chyngor Castell-nedd Port Talbot, yn llwyddiannus wrth gyflwyno cais i Gronfa
Partneriaethau Arloesedd Lleol (LIPF) UKRI, ac mae’r rhanbarth yn datblygu portffolio o brosiectau i sicrhau hyd at £20m o gyllid. 

Pontio TATA – Pecyn ymateb brys yn gwbl weithredol ac yn cael ei gyflwyno gan Gyngor CNPT, gan gynnwys y cronfeydd
canlynol:

Cadwyn Gyflenwi 
Cyflogadwyedd a Sgiliau 
Twf a Gwydnwch Busnesau, a Chychwyn Busnesau Newydd 
Twf Economaidd a Buddsoddiad 

Mae nifer o brosiectau cyfalaf gwerth uchel hefyd wedi sicrhau cyllid, gan gynnwys Hwb De Cymru ar gyfer Pontio Diwydiannol o
Garbon, neu brosiect SWITCH, fel y’i gelwir, Cyfleuster Gweithgynhyrchu Lefel Uwch, estyniad Canolfan Fusnes Sandfields ac is-
raniadau Metal Box. 
Mae Achos Busnes llawn bellach wedi’i gymeradwyo, ac mae’r Porthladd Rhydd Celtaidd yn weithredol, gydag amrywiol
gymelliannau ar gael o fewn y safleoedd treth dynodedig. Mae trafodaethau’n parhau ynghylch dynodi safle treth ychwanegol.
Mae cynigion cyfalaf yn cael eu prosesu.  
Achos Busnes Seiliedig ar Le yn CNPT – gweithio gyda Llywodraeth y Deyrnas Unedig a Llywodraeth Cymru i ddatblygu achos
busnes hirdymor o blaid buddsoddi yn CNPT, gan gwmpasu ystod o ymyriadau i gryfhau a thyfu’r economi leol, gan ddenu
swyddi newydd a buddsoddiad. 

Ar beth byddwn ni’n canolbwyntio nesaf 

Sut byddwn ni’n gwybod?

Hirdymor Ataliaeth Integreiddio Cydweithio Cynnwys

Byddwn yn edrych mor
bell i’r dyfodol â phosibl,
gan sicrhau bod gennym
y sgiliau cywir ar gyfer
swyddi’r dyfodol, a
datblygu ein heconomi
bontio mewn modd
gwyrdd a chynaliadwy.

Mae angen cymryd
camau i atal tlodi rhag
parhau i gynyddu trwy
archwilio’r achosion
gwaelodol a gweithredu
ar y cyd. 

Mae’r economi’n cael
effaith ar ein holl
amcanion llesiant, ac
mae cysylltiadau
penodol â’n hamcan ar
gyfer yr amgylchedd
wrth symud ymlaen â’n
gwaith.

Mae hyn yn allweddol
wrth sicrhau cynnydd
yn ein heconomi leol.
Rydym wedi ymrwymo i
gydweithio fel
partneriaid, a hefyd
gyda’n busnesau a’n
buddsoddwyr sector
preifat. 

Mae angen cynnwys pobl
yn gyffredinol i symud
ymlaen gyda’r amcan
hwn, o unigolion a
chymunedau i
weithgynhyrchwyr
bychain, y bydd eu
mewnbwn yn hanfodol ar
gyfer llwyddiant. 

29

Rhaglen gyflawni i’w datblygu ar gyfer Strategaeth Adfywio a Datblygu Economaidd CNPT
Datblygu ymhellach brosiectau cyfalaf Pontio TATA a’u cyflawni
Cymeradwyo prosiectau Cyfalaf Braenaru’r Porthladd Rhydd Celtaidd a dynodi safle treth ychwanegol
Cynllunio ar gyfer rhaglenni ariannu Llywodraeth y Deyrnas Unedig yn y dyfodol:

Balchder Bro – Cymdogaeth Cwm Afan Uchaf – Cadeirydd i’w benodi, Bwrdd i’w sefydlu, a gweledigaeth 10 mlynedd a chynllun
datblygu i gael eu paratoi.  
Balchder Bro – Cronfa Effaith – Mae prosiectau’n cael eu datblygu i gyflwyno gwelliannau gweladwy i’r stryd fawr, i fannau
cyhoeddus ac i gyfleusterau cymunedol. Mae Aelodau CNPT yn gweithio gyda chymunedau i nodi prosiectau.  
Cronfa Twf Lleol (LGF) – Cymeradwywyd Cynllun Pontio Gorllewin Cymru gan Lywodraeth Cymru ar gyfer 2026/27. Bydd y Cynllun
Pontio yn canolbwyntio ar dair rhaglen ganolog strategol, fydd yn cyfateb i feysydd blaenoriaeth y Gronfa, sef: Busnesau mwy
cynhyrchiol a chystadleuol; Cynyddu sgiliau a chefnogi pobl i gael gwaith; a gwella seilwaith rhanbarthol.  
Symud ymlaen gyda’r Achos Busnes Seiliedig ar Le gyda phartneriaid Llywodraeth y Deyrnas Unedig a Llywodraeth Cymru.

Mae prosesau monitro a gwerthuso yn eu lle ar gyfer yr holl ymyriadau, ac adroddir arnynt yn rheolaidd i’r BGC.



Data, Monitro a Gwerthuso

Porth Data Llesiant y BGC
Ym mis Hydref 2025 fe wnaethon ni lansio ein Porth Data BGC a ddatblygwyd gan Data Cymru, a hynny mewn
cydweithrediad â BGCau Abertawe a Chwm Taf Morgannwg. Yn dilyn gwaith helaeth yn mapio ein cynlluniau llesiant,
llwyddwyd i gytuno ar gyfres gyffredin o ddangosyddion perthnasol, sydd bellach yn cael eu diweddaru mewn porth a
frandiwyd yn benodol ar gyfer pob un o’r BGCau. (Ceir mynediad i Borth Data CNPT yma).

Defnyddir yr wybodaeth hon yn ffynhonnell data ar gyfer anghenion y boblogaeth i’r dyfodol ac asesiadau llesiant, yn
ogystal â bod yn fodd i asesu cynnydd ac olrhain hanes ein hamcanion llesiant trwy helpu i fwydo’r fframwaith monitro y
manylir arno isod. 

Fframwaith Monitro a Gwerthuso’r BGC
Mae gwaith wedi bod yn mynd rhagddo yn ystod y flwyddyn i ddatblygu ymhellach Fframwaith Monitro a Gwerthuso’r
BGC, er mwyn arddangos cynnydd yng nghyswllt cyflawni’r Cynllun Llesiant. Mae’r fframwaith yn cynnwys dangosyddion
poblogaeth allweddol sy’n berthnasol i bob amcan llesiant, ochr yn ochr â rhai mesurau deilliant mwy penodol sy’n
gysylltiedig â llifoedd gwaith y Cynllun. 

Yn y Cynllun Llesiant rydym wedi cynnwys nifer o fesurau perfformiad posibl i dystio i’r cyflawni. Mae’r rhain yn parhau i
gael eu mireinio a’u datblygu ac maent yn llywio Fframwaith Monitro’r BGC fel dogfen sydd ar waith, ac mae ar gael yn yr
atodiad i’r adroddiad blynyddol hwn. 

Mae’r Fframwaith yn cysylltu ac yn cydweddu â chynlluniau partneriaeth a dulliau adrodd presennol, a bydd yn sicrhau ein
bod yn gallu arddangos effaith ar draws ein holl amcanion llesiant yn ystod oes y Cynllun Llesiant.  

https://www.nptpsb.org.uk/#data


Gweithio Pellach ar y Cyd
Diwrnod Datblygu’r BGC 
Wrth i’r BGCau ledled Cymru gyrraedd 10fed blwyddyn eu gweithrediad, mae Llywodraeth Cymru, ochr yn ochr â Swyddfa
Comisiynydd Cenedlaethau’r Dyfodol Cymru, wedi bod yn adolygu effaith ac effeithiolrwydd BGCau a’r rhwystrau maen
nhw’n eu hwynebu. Cynhaliodd BGC CNPT sesiwn gweithdy ar 17 Gorffennaf 2025 er mwyn cael sgwrs onest i adolygu’r
canlynol:-

Beth mae’r BGC wedi’i gyflawni hyd yma 
Y gwerth mae’r BGC yn ei gynnig i ddinasyddion Castell-nedd Port Talbot 
Y rhwystrau a allai fod yn cyfyngu ar ei effaith 
Y ffordd orau o gydweithio er mwyn cynyddu effaith gronnol y BGC ar y nodau llesiant

Cyflwynwyd y sesiwn gan hwylusydd annibynnol, ac roedd yr holl bartneriaid yn teimlo bod hwn yn ymarferiad gwerthfawr
iawn, oedd yn gyfle i gymryd cam yn ôl a myfyrio, gan edrych i’r dyfodol yr un pryd. Amlygodd y sesiwn pa mor bwysig yw’r
perthnasoedd rydym wedi’u datblygu fel partneriaid, ac er y gall cynnydd deimlo’n araf weithiau, ein bod yn cofleidio
egwyddor datblygu cynaliadwy, ac yn newid ein ffordd o gydweithio.

Cododd nifer o gamau gweithredu o’r trafodaethau ar y diwrnod, ac mae’r BGC wedi cytuno i gymryd y camau cychwynnol
canlynol, sydd bellach ar waith:-

Parhau i gynnal cyfarfodydd Bwrdd y BGC wyneb yn wyneb, a chynnal mwy o gyfarfodydd Grŵp Llywio wyneb yn
wyneb, lle bo hynny’n ymarferol, fel bod modd sgwrsio, rhwydweithio a rhannu gwybodaeth. 
Bydd y Grŵp Llywio yn treulio peth amser yn ystyried sut gallai ein mewnbwn fel BGC gael ei ffocysu a’i flaenoriaethu
er mwyn i ni gael mwy o effaith.
Cynnal ymarferiad mapio partneriaethau ac atebolrwydd ar draws y rhanbarth, gan adeiladu ar waith a wnaed eisoes
gan BGC Abertawe, Bwrdd Iechyd Prifysgol Bae Abertawe a Heddlu De Cymru, er mwyn rhesymoli a symleiddio
cyfarfodydd partneriaeth lle bo modd. 

Defnydd o Sylweddau yn Rhanbarthol

Mae BGCau CNPT ac Abertawe yn parhau i gydweithio i
ymdrin â defnydd o sylweddau a marwolaethau cysylltiedig
â chyffuriau yn yr ardal leol. Mae’r Byrddau wedi bod yn
goruchwylio dull newydd Cynghrair o ymdrin â defnydd o
sylweddau ar draws y rhanbarth, ac fel rhan o’r broses
drawsnewid penodwyd Comisiwn Cyffuriau annibynnol i
helpu i ganfod ble mae angen gwelliannau ac i ddileu
unrhyw rwystrau i’r rhai sy’n gofyn am help. 

Cyhoeddwyd adroddiad y Comisiwn, Turning the Tide –
Steering a New Course Towards Hope and Recovery, yn
hydref 2025. Gwnaed cynnydd sylweddol eisoes i
drawsnewid gwasanaethau cymorth ar draws y rhanbarth,
ac mae camau pellach yn cael eu rhoi ar waith gan Fwrdd
Arweinyddiaeth Cyffuriau ac Alcohol (DALB) CNPT ac
Abertawe, a adwaenid gynt fel Bwrdd Cynllunio Ardal Bae’r
Gorllewin).

Gweithio Pellach ar y Cyd
Llunio Lleoedd ar gyfer Llesiant yng Nghymru 

In Mewn partneriaeth â Chyfarwyddwyr Gweithredol Iechyd
Cyhoeddus a’u timau ledled Cymru, mae Iechyd Cyhoeddus

Cymru yn cael eu hariannu gan y Sefydliad Iechyd i ddarparu
rhaglen 3 blynedd ar draws Cymru, yn cefnogi BGCau i gyflawni

eu Cynlluniau Llesiant. 

Mae’r rhaglen yn canolbwyntio ar bartneriaid lleol yn datblygu
ac yn rhannu dysgu ynghylch offer a dulliau system sy’n gweithio
ar sail penderfynyddion mwy cyffredinol iechyd, gan adeiladu ar

raglenni sefydledig yn Lloegr a’r Alban.

Penderfynyddion mwy cyffredinol iechyd yw’r ffactorau
cymdeithasol, amgylcheddol ac economaidd sy’n effeithio ar
iechyd a llesiant. Er mwyn sicrhau newid cadarnhaol parhaol,
mae angen i ni ddeall ac ymateb i’r systemau cymhleth sy’n

dylanwadu ar y ffactorau hyn ac ar ein hiechyd.  

Mae dulliau gweithredu system gyfan yn cynnwys cyfres o offer
a fframweithiau i fynd i’r afael â’r materion cymhleth hyn, ac

maent yn cyfateb yn fanwl i’r pum ffordd o weithio a chynllun
llesiant y BGC.  

Mae partneriaid BGC CNPT wedi chwarae rhan weithredol yn y
rhaglen ac maent yn dechrau defnyddio rhai o’r offer systemau. 
Mae’r gwaith mae BGCau Abertawe a CNPT wedi’i wneud gyda’r
tîm Dull Systemau Cyfan o ymdrin â Phwysau Iach yn enghraifft

dda o ddefnyddio offer dulliau system i archwilio cyfleoedd i
gydweithio yng nghyswllt ‘mynediad at fwyd a’i fforddiadwyedd’.

Ceir rhagor o fanylion ar y dudalen nesaf. 

Dull System Gyfan Rhanbarthol o ymdrin â

Phwysau Iach
Mae’r tîm Rhanbarthol Dull System Gyfan wedi parhau â’u gwaith gyda’r 5 Bwrdd Gwasanaethau Cyhoeddus ar draws Byrddau
Iechyd Prifysgol Bae Abertawe a Hywel Dda. Gan adeiladu ar y flaenoriaeth ranbarthol y cytunwyd arni, sef mynediad at
fwyd, eleni symudwyd at ffocws mwy manwl, lle gall BGCau gydweithio i gyflawni newid hirdymor, effeithiol yn ein
hamgylchedd bwyd rhanbarthol – a gwelir hynny’n glir yn y weledigaeth isod, a gynhyrchwyd ar y cyd:-



34I symud yn nes at y weledigaeth hon, daeth gweithdy systemau cyfranogol yn hydref 2025 â BGCau CNPT ac Abertawe
ynghyd er mwyn cytuno ar ffocws blaenoriaeth a rennir ar gyfer gwella argaeledd a fforddiadwyedd bwyd iach, cynaliadwy ar
draws y rhanbarth. Cafwyd cynrychiolaeth gref yn y gweithdy Roots of Change o ystod eang o sectorau (oedd yn cynnwys
llunwyr polisi, tyfwyr cymunedol, gwasanaethau arlwyo, arweinwyr hinsawdd a byd natur, yn ogystal â chydweithwyr caffael).
Gyda’i gilydd buont yn mapio prif bwyntiau dylanwad y BGCau ar draws y system fwyd, er mwyn pennu ardal flaenoriaeth ar
gyfer gweithredu ar y cyd. Yn dilyn digwyddiad tebyg yn Hywel Dda ym mis Mawrth 2026, mae pum BGC y rhanbarth i gyd
bellach wedi ymrwymo i wneud caffael bwyd yn y sector cyhoeddus yn ffocws cychwynnol. 

Uchod ceir cofnodion gweledol o’r gweithdy rhanbarthol Roots of Change, a gynhaliwyd gyda BGC CNPT ac Abertawe er mwyn cytuno
ar ffocws ar y cyd wrth weithio tuag at y weledigaeth y cytunwyd arni ar gyfer 2050.

Crynodeb
Bellach rydym yn deall yn dda werth cydweithio ar draws sectorau wrth fynd i’r afael â materion cymhleth fel y system fwyd. Eleni
gwelwyd cynnydd gwirioneddol o ran datblygu ymrwymiad ar draws BGCau i sicrhau bwyd iachach yn lleol ar draws ein cyrff sector
cyhoeddus, a sicrhau buddion i’r economi leol, iechyd, yr hinsawdd a byd natur. Yn ystod y flwyddyn sy’n dod bydd yr ymrwymiad
hwnnw’n troi’n weithredu wrth i arweinwyr ar draws yr holl sefydliadau partner hybu a sbarduno caffael bwyd yn y sector cyhoeddus fel
blaenoriaeth ar y cyd.  



Cynghorau Tref a Chymuned

Mae’r BGC yn parhau i gynnwys
cynrychiolaeth o Gynghorau Tref a

Chymuned yng nghyfarfodydd y Bwrdd.
Mae dyletswydd ar y tri chyngor sydd â’r

gyllideb fwyaf i gydymffurfio â Deddf
Llesiant Cenedlaethau’r Dyfodol (Cymru)

2015. Ceir gwybodaeth ynghylch sut
maen nhw’n cyfrannu at y Nodau Llesiant

yn eu Hadroddiadau Blynyddol.

Dull Gweithredu Marmot i Gastell-nedd Port Talbot

Mae Cyngor Castell-nedd Port Talbot yn un o dair ardal
awdurdod lleol a dderbyniodd becyn o gefnogaeth i arloesi
yng nghyswllt uchelgais ‘Cenedl Marmot’. Cyhoeddwyd
hynny mewn Uwchgynhadledd Tegwch Iechyd yng
Nghaerdydd ar 24 Chwefror 2026. 

Bydd y cyllid yn cefnogi datblygu a gweithredu systemau
tegwch iechyd, lle bydd sefydliadau’n cydweithio i leihau
gwahaniaethau annheg yn iechyd pobl yn y tair ardal ac yn
lledaenu arfer da yn fwy cyffredinol ar draws Cymru. 
Bydd BGC CNPT yn rhan hanfodol o gyflawni’r darn hwn o
waith, a Grŵp Llywio’r BGC fydd y sylfaen lywodraethu, yn
ogystal â gweithredu fel corff ymgynghorol. 

Bydd y gefnogaeth yn cwmpasu cyfnod o ddwy flynedd, yn
cychwyn ym mis Ebrill 2026, i gyd-fynd â datblygu ein
Hasesiad a’n Cynllun Llesiant nesaf. Dylai hynny olygu ein
bod mewn sefyllfa dda i gyflwyno Cynllun Llesiant y mae
tegwch iechyd yn rhan annatod ohono, gan ddylanwadu ar
ein gweithredu i’r dyfodol. 

Cysylltwch â ni! 
Diolch am ddarllen hwn!

Mae rhagor o wybodaeth am Fwrdd Gwasanaethau
Cyhoeddus CNPT ar gael yma

Os oes gennych unrhyw sylwadau, neu os hoffech ymwneud
â’n gwaith, anfonwch e-bost atom ni i psb@npt.gov.uk 

